
Taki 
ting­
arbeiðið
í størsta 
álvara
Løgmaður 
hevur lagt frá 
sær og end­
ar neyvan í 
nýggjari sam­
gongu, men 
hann er fram­
vegis ting­
maður fyri 
Sambands­
flokkin

Spurningarnir eru 
sjálvandi nógvir um, 
hvat Kaj Leo Holm Jo­
hannesen fer at gera, 
nú hann ikki longur er 
løgmaður.

– Eg eri valdur á 
ting við 600 atkvøð­
um. Tað taki eg eg 
ómetaliga álvarsligt, 
so fyrst og fremst fari 
eg at umboða Sam­
bandsflokkin í Løg­
tinginum, sigur han.

Hann krógvar tó 
ikki, at hann kundi 
hugsa sær at sloppi at 
brúkt sínar royndir í 
altjóða samanhangi 
komandi árini.

Hann hevur fingið 
fyrispurningar um at 
gera uppgávur sum 
knýta seg at Arktis og 
øðrum altjóða viður­
skiftum.

– Talan er tó ikki 
um starv, men um at 
loysa ávísar uppgáv­
ur, sigur hann.

Í næstum skal 
hann á eina ráðstevnu 
í Fraklandi, sum ein 
»thinktank« skipar 
fyri har.

– Men eg eri sum 
heild opin fyri nýggj­
um avbjóðingum. Eg 
havi royndirnar, bæði 
frá politikki, vinnulívi 
og ítrótti, leggur hann 
afturat.

Kaj Leo Holm Jo­
hannesen leggur tó 
dent á, at starvið sum 
tingmaður er numm­
ar eitt og at hann 
hevur avgjørt, at 
hann ætlar sær at ar­
beiða konstruktivt í 
tinginum og geva vit­
an hann hevur, frá sær 
í tingarbeiðnum.

